
“Home” in the Pinuyumayan Ulivelivek Language

91 ni na ngay mu, warakaz ta marengay kana kukung

ruma na tu kiniyulrayan kini ’ezengan na ruma’ parevavati.

inu valivalisan za ruma’

iniyam nu pinuyumayan na kinazuwan iyulray kinalrupe’an na
dare’, ulra na ruvu kemami, ilriv, vawang, talraviyaw, sapsap, tlraviyaw.

kukung na trau tu kinazuwan na ruma’, amelri maresan hareman
na trau tu niranganger atras mari tre’etre’elr ma’izang vavulayan,
vangsar. zi maw na kawara (H#%) ruma’, na tutang ruma’.

na trau a kukung mukuwa pa’alrupan atrevung za ’inava za
sasaleman za uwau’umayan na dare’ parahan saya talraviyaw zi kazu i
kazu niruma’enan, mukasa meravi mu’uma kikazu i kazu semalem,
nanatu inu’uma nu mare’ani taw apetraw i kana talraviyaw isavak, "alra
na mi akanan i kazu zi muasalr saruma’enan mukuw kazuwa i kazu
patrutru mu’uma zatu akanan.

ilikuzan Ira mu’alra na mare kakazuwan tu pini trawan zi
dadawan Ira tu Iralrak mu paranger ’azi ka’azi puwapuwa parahanan
zatu raruma’, paranger za pararahanan za mara arekez za ruma’ *azi
pararayas masamasalra temulre’ay kana ruma’, zi demapur kana
varasa’ temu liveng, melraivak mu taw dare’ay na sa’uv, za dare’ i

savak mu taw talasiway kana varasa’, tu pusulrayay, pu’alrevanay,

mukuwa kazuwa ikazu mu nu vetriliyan mu ’azi aretiz, nu derun mu

*azi vi’as, salaw sadeku. ini mu a ‘“kuvaw”.

aramawa na mena’u za tatelraw za unan musavak i savak, nu
musavak Ira na mi padawak na unan salaw kakaudan maw na kemani
zi, nu pararahan za tinalasiw na ruma’ mu, demapur za mare’avalr i
paduk taw dare’ay zi tu puzanumay kana zalrekitr na dare’ zi tu
trinaanaw kematru’a, na sa’uv mu taw talasiway kana dilrapilrapi’ na
varasa’ sema’uv. kemay kanini Ira na tinalasiw na ruma’ mutrungulr.

kemani musavak kazu i savak zi sév zi ’azi makakaud za variw,
ziza ma’izang za ’udalr, muramawan zatu niruma’enan, zi mareka
pazangal mena’u za ruma’ pakiyarungetr za tuwalre’ayan
kiyarungetran kana ruma’, zi pakirungetr pakavulay.

hareman ini na vekalan na traliyan ulra vekal a kinuwakuwa i
anger na ruma’. paruwalruwanay kanan tu niyarengay na Kiristo na

kanatal i itras na ruma’ i itras.

karuma’an

iniyam na pinuyumayan na Tamalrakaw na zekalr naniyam
kakuwayanan melriziyan ulra a “karuma’an”, kaazuwan na minatray
na sa’atayan. turuma nu minatray Ira na trau.

zekalr i Tamalrakaw ulra tutuluwa karuma’an. karuma’an ulra i
palakuwan. na putuwa, ulra pinarahan kanatu ma’izang. na

pulralrengan, ulra pinarahan kanatu ma’izang a sanar karuma’an.

pa’atayan

marengay ta kana ruma’ kema i kaniyam na pinuyumayan na
muwasavak na ma’inayan na siyakay mu, ulra mi pa’atayan, kemay
kana melrivak na pa’atayan ’alra na kazuwan Ira tu pini trawan ulra na
musavak kana ma’inayan, mupana mukuwa knatu ’azin muwaday i
pa’ataya kazu kana tu *azin na ma’inayan mukasa kikazu.

na musavak mi alrak, mu museneng muwaday i pa’atayan
mudaway saya saruma’enan i ruma’, na maru wadiyadi museneng ulra,
uvalra zuma na muramawan za kiyakarun awlra mukuwa i
kiyakarukarunan muwaday i ruma’ kazu Ira i sizumayan, nu
kapavilungan, kapalisiyan, pakaetim miyanatrayan semasaharan
mapiya muraruma’ mukuwa i ruma’ i pa’atayan muwazuk. mau

muruma’ kani taynataw.

